
Kailasasabhasu Nrittavarnanam 5

కైలాససభాసు  నృత్తవర్ణనమ్  ౫

(సూతకృతం సభాధీశ్వర శివస్తవః ౫)

శ్రీసూతః -
తటిన్నిభజటార్భటీపటురిటీడ్యవాగర్భటీ-
నిటాలకకృపీడకం భజ భజామహే ధూర్జటిమ్  ।
శివం కటతటారటద్యమకఠోరతుణ్డార్భటీ -
చపేటివరశూలకం కరటిచర్మశోభత్పటమ్ ॥౬౪॥
హటాత్కృతశఠాసురమసుఖభేదకృత్తీరట-
ద్విపాఠశరధారిణం కమఠపృష్టపాదం  శివమ్ ।
భజామి జఠరీధృతత్రిజగన్మూలపీటోస్థిత  -
జనార్దనపటుస్తవం  హృది సునిష్ఠితం  యోగినామ్ ॥౬౫॥
కుఠారవరధారిణం కుముదనాథచూడామణిం
కురఙ్గవరభూషణం  భజత నీలకణ్ఠం  సదా ॥౬౬॥
ఉత్కోశకాశితమహాశివరాతఖేటనీలోఽచ్ఛతాచ్ఛసుకరోరుశిరోధరాంసమ్ ।
రక్షస్మృతిప్రజనితాపగతాదిసఞ్జ్ఞాపస్మారమౌలిపదపఙ్కజనిం   భజామి ॥౬౭॥
నాదోత్థడమ్బరమహాడమరుప్రకాణ్డముత్ఫుల్లపఙ్కజవరానలమీశితారమ్     ।
ఆరాత్ ప్రణేమురమరా  రజతాచలస్థం  కేక్యాఖువాహగణపైః  పరమేశమేవమ్ ॥౬౮॥
నన్దీశభృఙ్గిరిటయస్మురనన్దికసోమనన్దిచణ్డీశతుణ్డవరహుణ్డతుహుణ్డభద్రాః          ।
శ్రీబాణరావణగణాననకోటిచణ్డా  బ్రహ్మా  హరీశ్వరముఖా అమరేన్ద్రసఙ్ఘనాః   ॥౬౯॥
స్తమ్భర్విద్రుమపుత్రికౌఘఘటితైర్హైమైర్మహామాతృకైః     
భాస్వత్స్వావరణైశ్చ  శక్తిభిరపి  ప్రోద్దణ్డమాయామయే    ।
రఙ్గే సర్వజగత్కరణ్డమఖిలం  యస్యేక్షణాజ్జృమ్భతే
యస్యైవేక్షణతశ్చ  రక్షితమిదం తత్రైవ  లీనం క్షణాత్ ॥ ౭౦॥
సోఽప్యేతాదృశరఙ్గమణ్డపగతస్సర్వైశ్చ    భూతైర్వృతో

కైలాససభాసు  నృత్తవర్ణనమ్  ౫

రుద్రాణీసహితో  గణేశగుహయుక్పార్శ్వే సురేన్ద్రైరపి  ।
పాథోజాస్నభవేన శ్రీధరభవైరన్వాస్యమానశ్శివో  -

రుద్రాణీగణపైశ్చ   సేవితపదో మోదాన్వితో రఙ్గగః  ॥ ౭౧॥
ఈషత్పాదతలాహతిత్రుటితభూభాగాసహిష్ణుత్రుట   -
త్స్ఫూర్జత్కర్పటశర్మదర్విధమహాకూర్మస్తవామ్రేడితమ్   ।
అఙ్గుల్యగ్రపతత్తదీయపవనోత్క్షిప్తస్వధామస్థిర     -
బ్రహ్మాణ్డం   పరమేశితుర్విజయతే నృత్తం సమస్తాద్భుతమ్ ॥ ౭౨॥
నమ్రాన్పాణిగణాన్దిశావధికృతే   స్వీయాన్కపర్దానపి
వ్యోమాన్తే నతికుఞ్చితామపి పునః పాతాలముఖ్యానధః ।
లోకాఖ్యాన్ సమతీత్య స్వీయచరణాన్కుర్వన్నిరాలమ్బనో
నృత్తం కేవలమీశ్వరో వితనుతే దేవ్యగ్రతః  కేవలమ్ ॥ ౭౩॥
సభాసు చ సభాపతిర్హరిహిరణ్యగర్భాదిభిః
సనన్దనసనాతనైర్హరమునన్దినన్యాదిభిః     ।
కరాహతిమహామణిప్రవరమద్దలాదుత్థితః  
సుతాలవరకల్పనైర్నటతి  నృత్తరఙ్గస్థితః   ॥ ౭౪॥
వేదాధీశ్వర వేద ఏవ భగవన్భక్త్యా త్వదీయాస్సభా
నౌతి స్తౌతి భవన్తమేవ హి తతో దేవం సభాధీశ్వరమ్ ।
వేదో వేద న వేదరూపమపి తే నీరూపరూపః కథం
తస్మాదేవమహో మహేశ్వర సదా వాచానివృత్తస్త్వయి  ॥ ౭౫॥
ప్రోవాచావచనేన  రూపమపి తే జ్ఞాతుం  న శక్యం పరైః  ॥ ౭౬॥
॥ ఇతి శివరహస్యాన్తర్గతే  మాహేశ్వరాఖ్యే కైలాససభాసు  నృత్తవర్ణనమ్  ౫ -సూతకృతం
సభాధీశ్వర శివస్తవః ॥
- ॥ శ్రీశివరహస్యమ్  । మాహేశ్వరాఖ్యః ప్రథమాంశః  । అధ్యాయః ౩౩ - సభాసు
నృత్తవర్ణనమ్  ।౬౪-౭౬॥
- .. shrIshivarahasyam . mAheshvarAkhyaH prathamAMshaH . adhyAyaH 33 - sabhAsu

nRRittavarNanam . 64-76..

Sūtaసూత renders a eulogising prayer to Śiva శివ (the Sabhādhīśvara సభాధీశ్వర) at
Kailāsaకైలాస , where He conducts His Dance Divine, that is witnessed by Devīదేవీ, Skanda
స్కన్ద , Gaṇeśa గణేశ, Nandi నన్ది , Bhṛṅgi భృఙ్గి , Riṭi రిటి et al.

